
ამერიკის შეერთებული შტატები  

ამერიკის შეერთებულ შტატებში, ექსტრემიზმის მკვლევარები 14 მაისს, ბუფალოში 

მომხდარ თავდასხმაში დამნაშავე,  18 წლის პეიტონ გენდრონის ციფრულ კვალს 
იკვლევენ. როგორც ირკვევა, ამოღებულ მასალებს შორის არის 600 გვერდიანი ჟურნალი, 

რომელიც სოციალური ჩატის პლატფორმა - Discord-ზეა განთავსებული, მისი ავტორი კი 

საკუთარ თავს პეიტონ გენდრონად მოიხსენიებს. მასში გადმოცემულია პირადი აზრები 
და ჩანაფიქრები ექვსი თვის მანძილზე, რომელიც საბოლოოდ თავდასხმამდე 

მივყავართ და ხატავს სასიკვდილო მასობრივი სროლის დაგეგმვისა და 
განხორციელების სურვილით შეპყრობილი რასისტი თავდამსხმელის სურათს. 

სამშაბათს რობის დაწყებით სკოლაში სროლას ემსხვერპლა 14 მოსწავლე და 

მასწავლებელი, განაცხადა გუბერნატორმა გრეგ ებოტმა. რამდენიმე საათში 
დაღუპულთა რიცხვი 19 სტუდენტამდე და ორ ზრდასრულამდე გაიზარდა. ეს იყო 

დაწყებით სკოლაში ყველაზე სასიკვდილო ხოცვა 10 წლის წინ მომხდარი ნიუთაუნის 
ხოცვის შემდეგ  - იტყობინება იარაღის კონტროლის ადვოკატირების ჯგუფი. „ტეხასის 

ტერორისტმა, რომელმაც 19 ბავშვი და ორი მასწავლებელი მოკლა, თავდასხმამდე 
რამდენიმე წუთით ადრე გამოაქვეყნა გამაფრთხილებელი მესიჯი, რომ აპირებდა 

დაწყებით სკოლაში სროლას“, აღნიშნა გუბერნატორმა გრეგ ებოტმა ოთხშაბათს.  

გასულ შაბათ-კვირას ბუფალოს სასურსათო მაღაზიაში მომხდარ თავდასხმასთან 
დაკავშირებით პოლიცია აცხადებს, რომ ეჭვმიტანილმა განზრახ ამოიღო სამიზნედ 

შავკანიანი ამერიკელები მათი რასის საფუძველზე. ხელისუფლება ამბობს, რომ 
თავდამსხმელმა თავისი ქმედებები „დიდი ჩანაცვლების“ ნარატივით ახსნა - 

რასისტული თეორია, რომელიც ამტკიცებს, რომ მკვიდრი თეთრკანიანები განზრახ 

იდევნებიან და მიმდინარეობს მათი, როგორც რასობრივი უმრავლესობის ჩანაცვლება. 

ოთხშაბათს ფედერალური პროკურორის განცხადებით, ბრუკლინელი კაცი, რომელიც 

დაეშის მაღალი რანგის წევრი გახდა, გაასამართლეს ტერორისტული ორგანიზაციის 

მხარდაჭერის მიზნით წევრების რეკრუტირების, პროპაგანდის გავრცელებისა და 
იარაღის სირიაში კონტრაბანდის გზით გადატანის ბრალდებით. 40 წლის მირსად 

კანდიჩი სამშაბათს ბრუკლინის ფედერალურ სასამართლოში სამკვირიანი 
სასამართლო პროცესის შემდეგ დამნაშავედ სცნეს დაეშისთვის მატერიალურ 

მხარდაჭერაში.  

სენატში რესპუბლიკელებმა დაბლოკეს დებატები კანონპროექტზე, რომელიც მიზნად 

ისახავდა შიდა ტერორიზმის ახალი ოფისების შექმნას გამოძიების ფედერალურ 
ბიუროსა და იუსტიციისა და შიდა უსაფრთხოების დეპარტამენტებში და მოითხოვდა 

სააგენტოებს შორის კოორდინაციას, ასევე რეგულარულ მოხსენებას შიდა ტერორიზმის 
საფრთეების შესახებ. რესპუბლიკელების მოსაზრებით, კანონპროექტს, შესაძლოა, 

საშუალება მიეცა მთავრობისთვის, რომ მიზანში ამოეღოთ კონსერვატორები მათი 
პოლიტიკური შეხედულებებისდა გამო.  

 

კანადა 

კანადაში დაეშის რიგებში საბრძოლველად წასვლის მსურველ კაცს 12 წლიანი 

პატიმრობა მიესაჯა. კალგარის სასამართლოს მოსამართლემ გადაწყვეტილება 
ხუთშაბათს მიიღო. ჰუსეინ ბორჰოტს ბრალი ედება ტერორისტული ჯგუფის საქმიანობაში 

მონაწილეობასა და დანაშაულში, კერძოდ გატაცებაში მონაწილეობაში. ბორჰოტს რვა 
წელი მიესაჯა დაეშის საქმიანობაში მონაწილეობისთვის, ხოლო 4 წელი გატაცებისთვის.  

 

დიდი ბრიტანეთი  

21 მაისს,  დიდ ბრიტანეთში, 14 წლის მოზარდს დარლინგტონიდან, რომელიც ბავშვთა 

სახლზე ტერორისტული თავდასხმის განხორციელებაზე საუბრობდა, სასჯელი მიუსაჯეს. 

იგი გასული წლის ივლისში, მემარჯვენე ტერორიზმის წინააღმდეგ მიმდინარე 
გამოძიების ფარგლებში დააკავეს. ნიუტონ ეიკლიფის ახალგაზრდული სასამართლოს 

მოსმენის დროს გაჟღერდა, რომ ჯერ კიდევ 13 წლის მოზარდი სკოლაზე თავდასხმის 
მოწყობის სურვილს ღიად გამოხატავდა და ფლობდა სახელმძღვანელოებს, სადაც 

დეტალურად იყო აღწერილი თუ როგორ შეიძლებოდა ასაფეთქებლებისა და იარაღების 
დამზადება. 

21 მაისს, ლონდონის აღმოსავლეთ ნაწილში, ტერორისტულ დანაშაულებებში 

ეჭვმიტანილი 17 წლის გოგოს დაკავების შემდეგ, ვესტმინსტერის მაგისტრატი 
სასამართლოს გადაწყვეტილებით, შემდგომი დაკავების ორდერი გაიცა, რაც 

გამომძიებლებს  მისი სასამართლოში 27 მაისამდე გაჩერების უფლებას აძლევდა. 
გოგონა  20 მაისს ექსტრემალურ ისლამისტურ იდეოლოგიასთან დაკავშირებულ 

სავარაუდო დანაშაულებებზე მიმდინარე გამოძიების ფარგლებში დააკავეს. 

კონტრტერორისტული განყოფილების  განცხადებით, ისინი მაქსიმალურად ცდილობენ 

ახალგაზრდების რადიკალიზაციის თავიდან აცილებას და მსგავსი ფაქტის დროს 
ეფექტურად მოქმედებას.  

 

საფრანგეთი 

საფრანგეთის ხელისუფლებამ ბრალი წაუყენა 18 წლის მამაკაცს, რომელიც 

ეჭვმიტანილია დაეშის სახელით დანით ტეორირისტული თავდასხმის დაგეგმვაში. 
მამაკაცი დააკავეს საფრანგეთის სამხრეთ-აღმოსავლეთით, დრომის რეგიონში და 

ბრალი პარიზში წაუყენეს. ეჭვმიტანილი მუსლიმი ოჯახიდანაა და აქვს ექსტრემისტული 
შეხედულებები. პოლიციამ იგი პარასკევს დააკავა და მის საკუთრებაში აღმოჩდა ვიდეო, 

სადაც დაეშისადმი ერთგულების ფიცს დებდა.  

პარიზის თავდასხმების სასამართლო პროცესი, რომლის ფარგლებშიც 20 მამაკაცს 2015 
წლის ნოემბრის ტერორისტულ მკვლელობებში თანამონაწილეობის ბრალდებით 

ასამართლებენ ისევ გრძელდება დაშავებულთა, გარდაცვლილთა ოჯახის წევრებისა და 

ადვოკატების მოთხოვნის საფუძველზე. რეგისტრირებულია, დაახლოებით, 2500 
სამოქალაქო მოწმე. მათგან ასზე მეტი თანახმაა, რომ უარი თქვას საუბრის უფლებაზე, 

ხოლო ვინც სასამართლოს მიმართავს, პირობას დებს, რომ 25 წუთით შემოიფარგლება. 
ამ სოლიდარობის მიზანი, ერთ-ერთი ადვოკატის თქმით, კოლექტიური სარჩელის მიღმა 

იმის უზრუნველყოფაა, რომ არცერთმა მოწმემ თავი ბრბოში დაკარგულად არ იგრძნოს 
და განიხილებოდეს, როგორც ინდივიდი.  

 

შვედეთი 

შვედეთში ორ შვედ ძმას მიესაჯა რვათვიანი პატიმრობა მას შემდეგ, რაც დაეშში 

გაწევრიანება სცადეს მაშინ, როდესაც მათი დამქირავებელი, რეალურად, საიდუმლო 
დაზვერვის ოფიცერი იყო. მამაკაცები თებერვალში დააკავეს აეროპორტში, შვედეთის 

დატოვების მცდელობისას. მათ აღმოაჩდათ აღჭურვილობა და MP3 პლეიერი, რომელიც 
მოიცავდა ლექციებს მოწამეობის შესახებ.  

ალბანეთი 
პოლიციამ სამშაბათს განაცხადა, რომ ალბანელი მამაკაცი სახელმწიფო ინსტიტუტებზე 

ტერაქტების მოწოდებისთვის, სოციალური მედიის გამოყენებისთვის დააკავეს. 
განცხადებაში ნათქვამია, რომ 56 წლის მამაკაცი იდენტიფიცირებული როგორც 

მხოლოდ ი.ს. (ლ.) გამოიყენა ყალბი პროფილები, რათა გამოექვეყნებინა 
„წამახალისებელი ფოტოები, ნაწერები, საჯარო მოწოდებები და პროპაგანდა ზოგიერთი 

მნიშვნელოვანი სახელმწიფო ინსტიტუტის წინააღმდეგ ტერაქტების 
განსახორციელებლად“. ეჭვმიტანილმა, რომელიც ითვლება "რელიგიური 

ექსტრემისტული მიდრეკილებით", გამოაქვეყნა მხარდაჭერა "ისლამური სახელმწიფოს" 
დაჯგუფებისადმი. მამაკაცს ბრალი ტერორიზმში ედება.  

 

თურქეთი 

21 მაისს, თურქეთის პრეზიდენტმა, რეჯეფ თაიფ ერდოღანმა ფინეთის პრეზიდენტს, 

საული ნიინისტოს სატელეფონო საუბრისას განუცხადა, რომ ტერორისტული 
ორგანიზაციების იგნორირება, რომლებიც საფრთხეს უქმნიან ნატოს წევრ ქვეყნებს, არ 

შეესაბამება ალიანსის საერთო სულისკვეთებას. ერდოღანმა ასევე აღნიშნა, რომ 
ანკარა მოელის მხარდაჭერასა და პატივისცემას ტერორისტული ორგანიზაციების 

წინააღმდეგ ბრძოლის საქმეში, რომლებიც საფრთხეს უქმნიან სახელმწიფოს ეროვნულ 

უსაფრთხოებასა და მოსახლეობას.   

თურქული ვებგვერდი OdaTV ავრცელებს ინფორმაციას, რომ თურქეთის პოლიციამ 

სტამბოლში ერთ-ერთი სახლის დარბევის დროს დააკავა დაეშის ტერორისტული 

დაჯგუფების ახალი ლიდერი აბუ ალ-ჰასან ალ-ჰაშიმი ალ-ყურაში. ვებსაიტის მიხედვით, 
დაეშის ლიდერი დაიკითხა და პრეზიდენტი ერდოღანიც აპირებს დაკავების ფაქტისა და 

დამატებითი დეტალების შესახებ ოფიციალური განცხადების გაკეთებას უახლოეს 
დღეებში. ამას გარდა, თურქეთის ორმა მაღალჩინოსანმაც ანონიმურად დაადასტურა 

აღნიშნული და დაამატეს, რომ ერდოღანიც ინფორმირებულია. თუმცაღა, ამერიკელი 
ოფიციალური პირები, ჯერჯერობით, ინფორმაციის დადასტურებიდან თავს იკავებენ. 

ისრაელი 

22 მაისს, იერუსალიმის პოლიციის წარმომადგენლის განცხადებით, აღმოსავლეთ 

იერუსალიმში მცხოვრები ხუთი მამაკაცი „ისლამური სახელმწიფოს“ (დაეში) წევრობაში 
ბრალდებით დააკავეს. 

 

პალესტინა 

21 მაისს, პალესტინის ჯანდაცვის სამინისტროს ცნობით, ჯენინში, დასავლეთ 
სანაპიროზე ისრაელის სამხედრო შეტევას 17 წლის პალესტინელი მოზარდის, ამჯად 

ალ-ფაიედის სიცოცხლე ემსხვერპლა, ხოლო 18 წლის მოზარდი მძიმედ დაშავდა.   

პალესტინის საინფორმაციო სააგენტოს (WAFA) მიერ 22 მაისს გამოქვეყნებული წყაროს 
თანახმად, ისრაელის საოკუპაციო ძალებმა გააძლიერა სამხედრო წარმომადგენლობა 

ცენტრალურ ჰებრონში, თელ რუმეიდას რაიონში, ამერიკელი დიპლომატის ისრაელში, 
რამათ იეშაის დასახლებაში მოსალოდნელი ვიზიტის წინ.  გავრცელებული 

ინფორმაციით ეს დასახლება პალესტინის მიწაზე უკანონოდ არის აშენებული. 
ამერიკელი დიპლომატის ისრაელში ვიზიტი ტერორისტული ორგანიზაციების სიიდან 

ახლახანს ამოღებული რადიკალური ებრაული ჯგუფის Kahane Kach-ის ლიდერთან , 
ბარუხ მარზელთან შეხვედრას უკავშირდება.  

 

ერაყი 

22 მაისს,  ერაყის სახალხო მობილიზაციის ერთეულის ძალებმა (PMU) არტილერიით 
დაარტყეს ISIL-ს სამალავებს აღმოსავლეთ სალადინის პროვინციაში და მოკლეს ISIL-ის  

რამდენიმე ტერორისტი. 23 მაისს, ერაყელმა სამხედროებმა  ასევე დაარტყეს 
სალადინის ცენტრალურ პროვინციაში, ალ-ეითის რეგიონში ISIL-ის ტერორისტების 

თავშეყრის ადგილს. ერაყის უსაფრთხოებისა და სამხედრო ძალების მიერ ასევე 
დაკავებული იქნა 21 ტერორისტი, რომლებიც დაეშთან ქვეყნის სხვადასხვა 

პროვინციაში ჩატარებული ოპერაციების სახით არიან დაკავშირებულნი.  

ნიგერია 

22 მაისს, ანამბრას შტატის ასამბლეის წევრის, ნიგერიელი ოკეჩუკვუ ოკოიეს თავი 

სხეულის გარეშე ნნობის ავტოპარკში აღმოაჩინეს. შეიარაღებულმა პირებმა დეპუტატი 
რამდენიმე კვირის წინ გაიტაცეს, რომელიც აგუატაში აგუატა II შტატის ოლქს 

წარმოადგენდა. აფრიკის დემოკრატიული კონგრესის საპრეზიდენტო კანდიდატი, 

კინგსლი მოგალუ  უცნობი შეიარაღებული პირების საქმიანობას ტერორიზმს უწოდებს 
და აფრიკის სამხრეთ-აღმოსავლეთ ნაწილში მიმდინარე სისხლისღვრასა და უმართავ 

სიტუაციაზე საუბრობს.  

კვირას, ნიგერიის ბორნოს შტატის ქალაქ რანში, ქვეყნის ჩრდილო-აღმოსავლეთ 
ნაწილში, კამერუნის საზღვართან, ბოევიკებმა სულ მცირე 50 ადამიანი მოკლეს.  

ჯიჰადისტებმა ნიგერიის ჩრდილო-აღმოსავლეთ ბორნოს შტატში სამხედრო საჰაერო 

თავდასხმების დროს მათი ორი მეთაურის დაღუპვისთვის შურისძიების მიზნით 30 
ადამიანი მოკლეს. დაეშის დასავლეთ აფრიკის პროვიციის (ISWAP) მებრძოლებმა 

შაბათს შეიპყრეს კაცები სოფელ მუდუში, დიკვას რაიონში.  

 

ნიგერი 

ნიგერის მთავრობამ ოთხშაბათს განაცხადა, რომ არმიამ მოკლა ბოკო ჰარამის, 
დაახლოებით, 40 ჯიჰადისტი ღამის ბრძოლებში ჩადის ტბის პატარა კუნძულებზე. 

თავდაცვის სამინისტროს განცხადებით, ბოკო ჰარამის, დაახლოებით, 100 
შეიარაღებული მებრძოლი ცდილობდა ტბის კუნძულებზე ჯარისკაცებზე თავდასხმას 

ნიგერის, ნიგერიის, კამერუნისა და ჩადის საზღვარზე. შემდგომში ასევე ამოიღეს 

იარაღი, საბრძოლო მასალა და ასაფეთქებელი ნივთიერებებიც. ნიგერის მხრიდან 
შვიდი ჯარისკაცი დაშავდა ხელნაკეთი ასაფეთქებელი მოწყობილობის მიერ მათი 

მანქანის აფეთქების დროს.  

 

სომალი 

სომალელმა პოლიციელმა მტრისგან მოულოდნელი გამოძახება მიიღო. უცნობმა 
აბონენტმა მას უბრძანა გამოსულიყო დედაქალაქ მოგადიშოს მახლობლად მდებარე 

ქალაქში, სადაც ექსტრემისტული დაჯგუფება ალ-შაბაბი მოაგვარებდა მას და მის ძმას 

შორის დავას. გამრეკელმა ოფიცერს დაარწმუნა, რომ ფორმაში გამოჩენის 
შემთხვევაშიც უსაფრთხოდ იქნებოდა.  

 

ავღანეთი 

22 მაისს, ავღანეთში, ნანგარჰარის პროვინციაში, Bati Kot-ის რაიონში ISIS-ის 

ავტომობილი აფეთქდა, რომელიც ბომბებს ატარებდა და როგორც ირკვევა, ISIS-ის 
წევრები ბომბის დასადგამად ადგილს არჩევდნენ. შემთხვევის შედეგად დაიღუპა ISIS-

ის ერთი წევრი, ხოლო სამი მძიმედ დაიჭრა.  

თალიბანის თქმით, ოთხშაბათს აფეთქებების სერიამ შეძრა ავღანეთი. მათ შორის, 
აფეთქება მოხდა ქაბულის მეჩეთში, სადაც დაიღუპა, სულ მცირე, ხუთი მლოცველი, 

ასევე ქვეყნის ჩრდილოეთით, ბალხის პროვინციაში, ქალაქ მაზარ-ი-შარიფში 
მიკროავტობუსის სამმა აფეთქებამ შეიწირა ცხრა მგზავრის სიცოცხლე, დაიჭრა 15 

ადამიანი.   

 

ინდოეთი 

ინდოეთის სასამართლომ ოთხშაბათს ქაშმირის სეპარატისთა ლიდერს სამუდამო 

პატიმრობა მიუსაჯა და დანაშავედ სცნო ტერორიზმსა და ამბოხებაში, რამაც 
მომიტინგეებსა და პოლიციას შორის შეტაკება და ბიზნესის ნაწილობრივი დახურვა 

გამოიწვია ინდოეთის მიერ კონტროლირებად ქაშმირის ნაწილში. 56 წლის იასინ მალიკი 
ხელმძღვანელობდა ჯამუსა და ქაშმირის განმათავისუფლებელ ფრონტებს, რომლებიც 

აკრძალულია ინდოეთში და რომლებიც ერთ-ერთი პირველი შეიარაღებული მეამბოხეთა 
ჯგუფია ინდოეთის კონტროლირებად ტეროტორიაზე.  

ხუთშაბათს ინდოეთის ოფიციალური პირების განცხადებით, ინდოეთის უსაფრთხოების 

ძალებმა ქაშმირში ექვსი მებრძოლი მოკლეს გასული 24 საათის განმავლობაში, მაშინ, 
როდესაც იასინ მალიკის მსჯავრდების შემდეგ ბოევიკებმა დახვრიტეს პოლიციის 

ოფიცერი და ჟურნალისტი ქალი (female TV performer). ასევე, პოლიციამ 10 ადამიანი 
დააკავა ქვების სროლისა და მალიკის რეზიდენციის წინ სლოგანებით გამოსვლის 

დროს. 


